
_ Kanisja ta’ San Pawl
Zjara lill-Grotta ta’ San Pawl

Ghaziz Ar¢isgof Cremona,
Gheziez Huti,

Il-pellegrinagg tieghi ’Malta beda b’mument ta’ talba fis-skiet fil-Grotta ta’ San Pawl li
gab ghall-ewwel darba I-fidi lil dawn il-gzejjer. Jien imxejt fuq il-passi ta’ dawk il-pellegrini
li ma tghoddhomx li tul is-sekli talbu f’dan il-post gaddis u fdaw lilhom infushom, lill-
familji taghhom u lil din in-nazzjon fidejn |-interéessjoni tal-Appostlu tal-Gentili. Jien
nifrah li, fl-ahhar , ninsab fostkom u naghtikom ilkoll merhba b’imhabba kbira fil-Mulej!
In-nawfragju ta’ Pawlu u l-qaghda tieghu f"Malta tul tliet xhur hallew marka li ma
tithassarx fl-istorja ta’ pajjizkom. Kliemu lil dawk li kienu mieghu qabel ma wasal Malta
huma registrati ghalina fl-Atti tal-Appostli u ghandhom tema specjali fit-thejjija ghaz-zjara
tieghi.

Dawk il-kelmiet — “Jehtieg izda li naslu fi gzira” (Atti 27:26) — fil-kuntest originali taghhom
huma sejha ghall-kuragg quddiem dak li mhux maghruf u fidu¢ja kostanti fil-provvidenza
misterjuza ta’ Alla. In-nawfragi, fil-fatt, intlaqghu bil-qalb mill-poplu Malti li mexa wara |-
gwida moghtija minn San Publju. Fil-pjan ta’ Alla, San Pawl b’hekk sar missierkom fil-fidi
Nisranija. Bis-sahha tal-prezenza tieghu fostkom, I1-Evangelju ta’ Gesu Kristu rabba
gheruq sodi u ta frott mhux biss fil-hajjiet ta’ individwi, familji u komunitajiet izda wkoll
fil-formazzjoni tal-identita nazzjonali ta’ Malta u tal-kultura vibranti u distintiva taghha.

II-hidmiet appostolici ta’ Pawlu taw ukoll hsad ghani fil-generazzjonijiet ta’ predikaturi li
segwew il-passi tieghu, u b>’mod partikolari fl-ghadd kbir ta’ sacerdoti u religjuzi li imitaw
iz-zelu missjunarju tieghu billi hallew Malta biex iwasslu 1-Evangelju fi xtut imbieghda.
Jien ferhan li kelli I-opportunita li niltaga’ ma’ tant minnhom illum f’din il-Knisja ta’ San
Pawl u nheggighom fis-sejha sfidanti u spiss erojka taghhom.

Gheziez missjunarji: Jien nirringrazzja lilkom ilkoll, f’isem il-Knisja kollha, ghax-xhieda
taghkom ghall-Mulej Imqajjem u ghall-hajjiet imghoddija fis-servizz tal-ohrajn. II-
ghal stimulu evangeliku li jinsab imhawwel fil-fond fil-Knisja f"Malta. Ejjew nitolbu lill-
Mulej biex isejjah hafna aktar irgiel u nisa halli jkomplu jmexxu ’l quddiem il-missjoni

nobbli tax-xandir tal-Evangelju u jahdmu ghall-avvanz tas-Saltna ta’ Kristu f’kull art u
poplu!

II-migja ta’ San Pawl f’"Malta ma Kinitx ippjanata. Kif nafu, kien sejjer Ruma meta gamet
maltempata vjolenti u I-bastiment tieghu inkalja fuq din il-gzira. Il1-bahhara jistghu jfasslu
vjagg, izda Alla, fl-gherf u l-provvidenza tieghu, ifassal korsa li hi tieghu. Pawlu, li b’mod
drammatiku ltaqa’ mal-Mulej Imqgajjem waqt li kien fi trigtu lejn Damasku, kien jaf dan
tajjeb hafna. Il-korsa ta’ hajtu nbidlet ghal gharrieda; minn dak il-waqt ’il quddiem, ghalih
li jghix kien Kristu (ara Fil 1:21); kull hsieb u azzjoni tieghu kienu diretti biex ixandru I-
misteru tas-Salib u I-messagg rikong¢iljattiv tieghu tal-imhabba ta’ Alla.

Dik l-istess kelma, il-kelma tal-Evangelju, ghad ghandha s-setgha li tidhol f’hajjietna u
tibdel it-trigat taghhom.

Illum dak I-istess Evangelju li Pawlu xandar jibqa’ jsejjah lill-poplu ta’ dawn il-gzejjer
ghall-konverzjoni, ghal hajja gdida u ghal gejjieni ta’ tama. Waqt li jien fostkom bhala s-
Suécessur tal-Appostlu Pietru, jien nistedinkom biex tisimghu 1-kelma ta’ Alla mill-gdid, kif
ghamlu l-antenati taghkom, u thalluha tisfida 1-modi ta’ kif tahsbu u l-mod kif tghixu
hajjietkom.

Minn dan il-post gaddis minn fejn il-predikazzjoni appostolika xterdet ma’ dawn il-gzejjer
kollha, jien insejjah lil kull wiehed u wahda minnkom biex tidhlu ghal din l-isfida ec¢itanti
tal-evangelizzazzjoni gdida. Ghixu 1-fidi taghkom b’mod dejjem ishah mal-membri tal-
familji taghkom, fl-inhawi fejn tghixu, fil-post tax-xoghol u fit-tessut shih tas-socjeta
Maltija. B’mod partikolari jien inheggeg lill-genituri, lill-ghalliema u lill-katekisti biex
jitkellmu ma’ ohrajn fuq il-laqgha hajja taghkom infuskom ma’ Gesu Mgqajjem, l1-aktar
maz-zghazagh li huma I-futur ta’ Malta. “Il-fidi tissahhah meta tinghadda lil ohrajn!” (ara
Redemptoris Missio, 2). Emmnu li I-mumenti taghkom ta’ fidi jizguraw laqgha ma’ Alla li
fis-setgha qawwija tieghu jmiss il-qlub tal-bnedmin. B’dan il-mod intom tintroducu liz-
zghazagh ghas-sbuhija u l-ghana tal-fidi Kattolika u toffrulhom katekezi soda b’mod li
tistednuhom ghal sehem dejjem aktar attiv fil-hajja sagramentali tal-Knisja.

Id-dinja tehtieg din ix-xhieda! Quddiem tant theddidiet ghas-sagralita tal-hajja umana, u
ghad-dinjita taz-zwieg u tal-familja, m’ghandhiex tidher il-htiega li n-nies tal-lum jitfakkru
I-hin kollu fil-kobor tad-dinjita taghna bhala wlied Alla u fis-sejha sublimi li réevejna fi
Kristu? M’ghandhiex is-so¢jeta I-htiega li terga’ taghmel taghha u tiddefendi dawn il-
veritajiet morali fundamentali li jibqghu l-pedament ta’ liberta awtentika u progress
genwin?

Iss’issa, kif kont quddiem din il-Grotta, jien irriflettejt fuq id-don spiritwali kbir (ara Rum
1:11) li Pawlu ta lil Malta, u jien tlabt li intom tkun tistghu Zzommu bla mittiefes il-wirt
imholli lilkom mill-Appostlu I-kbir. Jalla I-Mulej iwettaq lilkom u lill-familji taghkom fil-
fidi li topera permezz tal-imhabba (ara Gal 5:6) u taghmilkom xhieda ferrieha tat-tama li
gatt ma tgarraq (ara Rum 5:5). Kristu gam! Tassew gam! Alleluja!

